
Master i Shkencave të Edukimit me specializim Mësimdhënie dhe Kurrikulë 

 

Programi “Master i Shkencave të Edukimit me specializim Mësimdhënie dhe 

Kurrikulë”, si program pasuniversitar, është program studimor dyvjeçar me 4 semestra 

dhe 120 ECTS. Qëllimi i programit të studimit orientohet drejt arritjeve bashkëkohore 

shkencore, teorive dhe qasjeve të reja metodologjike. Programi parashikon studimin e 

trendëve moderne në metodologjinë e mësimdhënies. Studentët njihen me trendët më të 

gjera të arsimit, veçanërisht zhvillimin e personaliteteve të studentëve, në mënyrë që ata 

të përfshihen në trendët evropiane të arsimit. Programi ofrohet për të diplomuarit në fushat 

arsimore (profile pedagogjike, fillore, parashkollore dhe arsimore të lëndëve) për të 

avancuar të kuptuarit dhe aftësitë në procesin e mësimdhënies dhe zhvillimit të kurrikulës. 

Të diplomuarve u mundësohet avancimi në fushën ekzistues në përputhje me kualifikimin 

e tyre dhe zhvillimin e studiuesve të arsimit. Programi përqendrohet në programin 

mësimor dhe procesin e mësimdhënies, me qëllim të përgatitjes së individëve, të cilët do 

të shërbejnë si ekspertë në kontekstin e tyre profesional.  

Ky program është ndërtuar në përputhje me kërkesat dhe mundësitë e tregut të 

punës në Republikën e Kosovës dhe është projektuar për të ofruar një alternativë të 

qëndrueshme në krahasim me programet e ngjashme të institucioneve të tjera të arsimit të 

lartë. Programi Master në shkencat e edukimit është i strukturuar për të përfshirë tematika 

që janë të rëndësishme për tregun e punës dhe për nevojat e arsimit modern. Me 

përqendrim në shkencat e edukimit, ky program i jep studentëve një pasaportë të 

qëndrueshme dhe të kualifikuar për të punuar në shumë fusha të ndryshme profesionale. 

Të diplomuarit nga Fakulteti i Edukimit marrin me vete një spektër të gjerë të 

kompetencave profesionale. Këto kompetenca përfshijnë aftësinë për mësimdhënie, 

këshilltar, për të kryer hulumtime shkencore, dhe për të zotëruar disiplinën e tyre 

studimore. Kjo është e rëndësishme, pasi ata janë të gatshëm të kontribuojnë në sektorin e 

arsimit në një gamë të gjerë institucionesh, duke përfshirë shkollat, qendrat e këshillimit, 

dhe organizatat e hulumtimeve shkencore. Kështu, ata kanë mundësinë për të shfrytëzuar 

shtrirjen e kompetencave të tyre për të kontribuar në përmirësimin e cilësisë së arsimit në 

Kosovë dhe për të ndihmuar në zhvillimin e shoqërisë në tërësi. Programi Master në 



shkencat e edukimit është një hap i rëndësishëm drejt avancimit të arsimit dhe ndihmon 

në përgatitjen e profesionistëve të edukimit për sfidat dhe detyrat e fushës së tyre.   

Disa nga mundësitë kryesore të punësimit janë të paraqitura në vijim: 

• Mësimdhënës profesionalist në nivele të ndryshme të arsimit (fillor, mesëm) 

• Koordinator/e kurrikule në shkolla publike dhe private. 

• Zhvillues/e i/e programeve mësimore në institucione arsimore ose qendra trajnimi. 

• Trajner/e për zhvillim profesional të mësimdhënësve (workshop-e, seminare, 

programe akreditimi). 

• Hulumtues/e në institucione të arsimit (universitete, institute kërkimore, OJQ 

arsimore). 

• Këshilltar/e arsimor në qendra të këshillimit pedagogjik. 

• Ekspert/e i/e politikave arsimore në komunë, MASHTI ose organizata 

ndërkombëtare (UNICEF, GIZ, Save the Children, etj.). 

• Pozita menaxheriale në shkolla dhe institucione arsimore (zv.drejtor, coordinator 

cilësie). 

• Pjesëmarrje në projekte ndërkombëtare arsimore, ku kërkohen ekspertë me 

kualifikim të lartë në kurrikulë dhe metodologji. 

 

 


